
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2026 ԹՎԱԿԱՆԻ ՓԵՏՐՎԱՐԻ 26-Ի N 181-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ»»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
       
	1. ՀՀ ֆինանսների նախարարություն
	18.05.2026թ.

	
	№ 01/9-2/12927-2026

	Ի պատասխան Էկոնոմիկայի նախարարության 29.04.2026թ. N 01/10636-2026 գրության՝ ««Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ, լրացումներ և Հայաստանի Հանրապետության կառավարության 2026 թվականի փետրվարի 26-ի N 181-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է 2026թ. պետական բյուջեով ՀՀ ԷՆ կողմից իրականացվող մի շարք միջոցառումների գծով նախատեսվածից ավել, ինչպես նաև թվով 3 նոր միջոցառումների (1022-12019 Խաղող վերամշակող տնտեսավարողներին տրամադրվող վարկերի տոկոսադրույքների սուբսիդավորում, 1022-12020 Ագրոպարենային ոլորտին տրամադրվող վարկերի տոկոսադրույքների սուբսիդավորում և 1086 – 31003 Ասիական զարգացման բանկի աջակցությամբ իրականացվող «Կլիմայական փոփոխություններին հարմարեցվող պարենային անվտանգության բարձրացման» դրամաշնորհային ծրագրի իրականացման համար տեխնիկական հագեցվածության ապահովում) շրջանակներում ստանձնած պարտավորությունների մարման նպատակով վերաբաշխում կատարելու միջոցով հատկացնել 5,539.7 մլն դրամ, ինչպես նաև ՀՀ կառավարության պահուստային ֆոնդ վերադարձնել 84.0 մլն դրամ (համաֆինանսավորման գումար), հայտնում ենք հետևյալը.

	

	1. ՀՀ Կառավարության 25.12.2025թ. «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշման համաձայն (1-ին կետի 4-րդ ենթակետ) գլխավոր կարգադրիչները պետական բյուջեի կատարման ընթացքում կարող են ՀՀ 2026թ. պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող հատկացումների ընդհանուր գումարի 2.0 տոկոսը, իսկ ՀՀ Կառավարության 04.12.2025թ. «Հայաստանի Հանրապետության պետական բյուջեում վերաբաշխումների և Հայաստանի Հանրապետության կառավարության պահուստային ֆոնդից հատկացումների իրականացման կարգը հաստատելու մասին» N 1761-Ն որոշման համաձայն (այսուհետ՝ Որոշում, 41-րդ կետ) Գլխավոր կարգադրիչը վերաբաշխումներն իրականացնում է բացառապես նշված սահմանաչափի շրջանակում: Բյուջետային տարվա ընթացքում վերաբաշխման սահմանաչափը գերազանցելու հիմնավոր կարիք առաջանալու դեպքում գլխավոր կարգադրիչը ներկայացնում է սահմանաչափը բարձրացնելու մասին Կառավարության որոշման նախագիծ, որի հաստատումից հետո գլխավոր կարգադրիչն իրավասու է շրջանառելու վերաբաշխման մասին Կառավարության որոշման նոր նախագիծ:
Այս կապակցությամբ նշենք, որ ՀՀ կառավարության 23.04.2026թ. N 560-Ա որոշմամբ Էկոնոմիկայի նախարարության համար 2026թ. պետական բյուջեի կատարման ընթացքում վերաբաշխումների իրականացման առավելագույն սահմանաչափ է սահմանվել իր կողմից իրականացվող ծրագրերի գծով հաստատված հատկացումների ընդհանուր գումարի մինչև 7.0 տոկոսը, այնինչ Նախագծով ներկայացված վերաբաշխումների արդյունքում նշված սահմանաչափը կգերազանցվի և կկազմի 9.37 տոկոս (վերաբաշխվող գումարը կազմում է 5,119.7 մլն դրամ):
	













1. Ընդունվել է ի գիտություն: Հաշվի առնելով Ֆինանսների նախարարության դ. պարբերությամբ ներկայացված առաջարկությունը  «Ագրոպարենային ոլորտին տրամադրվող վարկերի տոկոսադրույքների սուբսիդավորում միջոցառումը նախատեսել 1022-12001 Գյուղատնտեսական վարկերի տոկոսադրույք-ների սուբսիդավորում գործող միջոցառման ներքո», վերաբաշխվող ֆինանսական միջոցները նվազել են:

	2.  Նախագծով առաջարկվում է նվազեցնել 1086 ծրագրի 12003 «Զարգացման ֆրանսիական գործակալության աջակցությամբ ՀՀ Արարատի և Արմավիրի մարզերում ժամանակակից պահանջներին համապատասխան ոռոգման համակարգերի ներդրման և զարգացման աջակցություն» միջոցառման գծով նախատեսված ֆինանսական միջոցները՝ ընդամենը 530,627.6 հազար ՀՀ դրամով, որից 439,517.9 հազար ՀՀ դրամը դրամաշնորհային միջոցներից, իսկ 91,109.7 հազար ՀՀ դրամը համաֆինանսավորման միջոցներից: Միաժամանակ, հիմնավորմամբ նշվում է, որ արդյունքային ցուցանիշները նվազեցվում են նվազեցվող ֆինանսական միջոցներին համապատասխան, մինչեռ միջոցառման գծով հաստատված 1,527․0 մլն դրամից առաջարկվում է նվազեցնել 1/3-ը, սակայն արդյունքային ցուցանիշները՝ գրեթե ամբողջությամբ (մասնավորապես՝ «Նոր տեխնոլոգիաներով ոռոգման ենթակա հողատարածքներ» ցուցանիշը սահմանված 1000 հա-ից նվազեցվում է մինչև 200 հա, «Կոոպերատիվների ստեղծում» ցուցանիշը նվազեցվում է ամբողջությամբ)։ Հետևաբար, լրացուցիչ պարզաբանման կարիք կա՝ նվազեցվող ֆինանսական ցուցանիշների և դրան ոչ համարժեք արդյունքային ցուցանիշների նվազեցման հետ կապված։
	2. Ընդունվել է։ Լրացվել և հստակեցվել են ոչ ֆինանսական արդյունքային ցուցանիշները։
Որպես պարզաբանում՝ հարկ է նշել, որ ծրագրի արդյունքներին հասնելու նպատակով իրականացվում են մի շարք նախապատրաստական և կազմակերպչական աշխատանքներ, որոնց մի մասը ենթադրում է ֆինանսական ծախսերի իրականացում՝ առանց անմիջական քանակական արդյունքային ցուցանիշների ձևավորման։ Մասնավորապես, կոոպերատիվների ստեղծման բաղադրիչի շրջանակներում իրականացվում են կոոպերատիվների աջակցության ֆոնդի ստեղծման և գործարկման ուղեցույցի մշակման աշխատանքներ, ինչպես նաև լրացուցիչ դաշտային հետազոտություններ։
Միաժամանակ նշենք, որ արդյունքային ցուցանիշների արժեքային մեծությունները համամասնորեն չեն արտացոլում դրանց ապահովման համար անհրաժեշտ ֆինանսական միջոցների ծավալը, քանի որ ծրագրի առանձին բաղադրիչների շրջանակներում իրականացվում են նաև նախապատրաստական, խորհրդատվական և ինստիտուցիոնալ բնույթի աշխատանքներ։

	3. Նախագծով առաջարկվում է «1116-11005 Հայաստանի Հանրապետությունում խոշոր և մանր եղջերավոր կենդանիների համարակալում և հաշվառում» միջոցառման շրջանակներում 2025թ. մանր եղջերավոր կենդանիների գծով համարակալման միջոցառումների թերակատարման արդյունքում տնտեսված ականջապիտակների քանակության հաշվին ձեռք բերել 2026թ. հաշվառված/թաքնված կենդանիների գլխաքանակի հայտնաբերման և դրանց համարակալման արդյունքում ձևավորված խոշոր եղջերավոր կենդանիների ականջապիտակների անհրաժեշտ հավելյալ քանակը: Ընդ որում, հաշվի առնելով, որ մեծ քանակով ապրանքի ձեռքբերումը տնտեսական տեսակետից առավել շահավետ է, առաջարկվում է 2026 և 2027 թվականների համար անհրաժեշտ ականջապիտակների քանակը (440,000 հատ/զույգ ականջապիտակ՝ 51,040.0 հազ. դրամ) ձեռք բերել միասին։ Չնայած նշված մեկնաբանությանը, այնուամենայնիվ հաշվի առնելով ֆիսկալ սահմանափակումները, գտնում ենք նպատակահարմար յուրաքանչյուր տարվա պետական բյուջեի միջոցները ուղղել տվյալ տարվա համար անհրաժեշտ միջոցառումների իրականացմանը և առաջարկում ենք ականջապիտակների ձեռքբերումը նախատեսել միայն 2026թ. համար անհրաժեշտ քանակությամբ:  
	3. Չի ընդունվել: Տրվել է պարզաբանում
Գնային հարցումների ադրյունքում 100 000 միավոր խոշոր եղջերավոր կենդանիների ականջապիտակ ձեռք բերելու դեպքում միավորի արժեքը  կազմում է 290 դրամ։ Այսպիսով ընդամենը 100 000 միավոր ապրանք ձեռք բերելու դեպքում ընդհանուր արժեքը կկազմի  29,000․0 հազ․ դրամ, իսկ Նախագծով առաջարկվում  է ձեռքբերել 440 000 միավոր ապրանք ընդամենը 50,688․0 հազ․ դրամ։ Անհրաժեշտ է նաև նշել, որ ականջապիտակների ժամանակին բավարար քանակի առկայության կարևորությունը առաջնահերթ պայմանավորված է կենդանական ծագման սննդամթերքի հետագծելիության և հանրապետության տարածքում կայուն անասնահամաճարակային իրավիճակի ապահովմամբ, ինչպես նաև համարակալման միջոցառումների պատշաճ իրականացմամբ։


	4. Նախագծի վերաբերյալ դիրքորոշում հայտնելու համար անհրաժեշտ է ներկայացնել նաև Նախագծի հավելված 9-ում ներառված 33651257/501 «անասնաբուժության մեջ կիրառվող պատվաստանյութեր» և 03341100/501 «տավարի ականջների պիտակներ» ԳՄԱ կոդերով գնման առարկաների ձեռք բերման նպատակով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի հիմքով կազմակերպված ընթացակարգերի կամ դրանց արդյունքում կնքված պայմանագրերի մասին տեղեկատվությունը:
	4. Ընդունվել է:
Փաստաթղթերը կցվում են 03341100/501 «տավարի ականջների պիտակներ» ԳՄԱ կոդով գնման առարկայի ձեռք բերման նպատակով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի հիմքով կազմակերպված մրցույթը հայտարարվել է։  

	5. 1022-12020 Ագրոպարենային ոլորտին տրամադրվող վարկերի տոկոսադրույքների սուբսիդավորում միջոցառման համար պահանջվող գումարը հավելվածում ներկայացվել է 1,967.0 մլն դրամ, մինչդեռ կից ներկայացված վարկային հաշվիչով այն կազմում է 748.0 մլն դրամ:


















Միաժամանակ, Նախագծի վերաբերյալ առկա են նաև հետևյալ խմբագրական բնույթի առաջարկները.
ա/ Նախագծով ներկայացված նվազեցումները հնարավոր չէ կատարել, դրանում ներառված ծախսային միջոցառումների՝ պայմանագրային պարտավորություններով ծանրաբեռնվածության պատճառով,
բ/ Նախագծով առաջարկվող նվազեցումը կհանգեցնի 1086-12003 միջոցառման համաֆինանսավորման միջոցների եռամսյակային համամասնության խախտմանը՝ 4639 - Այլ ընթացիկ դրամաշնորհներ հոդվածի ինն ամսվա ճշտված չափաքանակը կգերազանցի տարեկան ճշտված չափաքանակը,

գ/ Նախագծի N 4 հավելվածում 1022-12019 Խաղող վերամշակող տնտեսավարողներին տրամադրվող վարկերի տոկոսադրույքների սուբսիդավորում և 1022-12020 Ագրոպարենային ոլորտին տրամադրվող վարկերի տոկոսադրույքների սուբսիդավորում միջոցառումների - Սուբսիդիաներ ոչ պետական ոչ ֆինանսական կազմակերպություններին հոդվածն անհրաժեշտ է փոխարինել - Սուբսիդիաներ ոչ պետական ֆինանսական կազմակերպություններին հոդվածով,
դ/ Նախագծի հավելվածներում 1022 ծրագրի Խաղող վերամշակող տնտեսավարողներին տրամադրվող վարկերի տոկոսադրույքների սուբսիդավորում միջոցառման 12019 դասիչն առաջարկում ենք փոխարինել 12021 դասիչով, իսկ 12020 Ագրոպարենային ոլորտին տրամադրվող վարկերի տոկոսադրույքների սուբսիդավորում միջոցառումը նախատեսել 1022-12001 Գյուղատնտեսական վարկերի տոկոսադրույքների սուբսիդավորում գործող միջոցառման ներքո՝ հաշվի առնելով նշված միջոցառումների նպատակների (գյուղատնտեսությունում տնտեսավարողներին տրամադրվող վարկերի տոկոսադրույքների սուբսիդավորման, վարկավորման պայմանների բարելավման միջոցով նպաստել մատչելի պայմաններով ագրոպարենային ոլորտում ներդրումների ներգրավմանը, գյուղատնտեսական ու ագրովերամշակված արտադրանքի արտադրության կազմակերպմանը և արտադրանքի ծավալների ավելացմանը) և իրականացման մեխանիզմների (վարկերի տոկոսադրույքների սուբսիդավորում) ընդհանրությունը,
ե/ Նախագծի N 3 հավելվածում անհրաժեշտ է ուղղել առաջարկվող նոր՝ 1086 – 31003 Ասիական զարգացման բանկի աջակցությամբ իրականացվող «Կլիմայական փոփոխություններին հարմարեցվող պարենային անվտանգության բարձրացման» դրամաշնորհային ծրագրի իրականացման համար տեխնիկական հագեցվածության ապահովում միջոցառման դասիչը և անվանումը,
զ/ հիմնավորմամբ առաջարկվել է լրացումներ կատարել ՀՀ կառավարության 25.12.2025թ. N 1910-Ն որոշման N 9.1 հավելվածում՝ «1116-11005 Հայաստանի Հանրապետությունում խոշոր և մանր եղջերավոր կենդանիների համարակալում և հաշվառում» միջոցառման գծով, այնինչ առաջարկվող լրացումներն անհրաժեշտ է արտացոլել Նախագծի տեքստային մասում՝ նախատեսելով դրանց իրականացումը նաև հիշյալ որոշման N 9 հավելվածում,
է/ Նախագիծն անհրաժեշտ է համալրել երկու նոր հավելվածներով՝ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ N 1 ՀԱՎԵԼՎԱԾԻ N 1 ԱՂՅՈՒՍԱԿՈՒՄ ԿԱՏԱՐՎՈՂ ՓՈՓՈԽՈՒԹՅՈՒՆՆԵՐԸ» (ՀՀ կառավարության պահուստային ֆոնդից կիսամյակում՝ 616,511.6 հազ. դրամ և ինն ամսում՝ 721,113.8 հազ. դրամ հատկացումների իրականացումը հնարավոր չէ, ուստի առաջարկվում է միջեռամսյակային տեղաշարժը հավասարակշռել դեֆիցիտի ժամանակավորապես ազատ միջոցների հաշվին) և «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵՈՎ ՆԱԽԱՏԵՍՎԱԾ՝ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՊԱՀՈՒՍՏԱՅԻՆ ՖՈՆԴԻՑ ՀԱՏԿԱՑՈՒՄՆԵՐ ԿԱՏԱՐԵԼՈՒ ՎԵՐԱԲԵՐՅԱԼ» վերնագրերով, ինչպես նաև համապատասխան փոփոխություն կատարել Նախագծի տեքստային մասի 1-ին կետում,
ը/ Նախագծի N 3 հավելվածում 1022-12010 Անասնաբուծության ճյուղում իրականացվող ներդրումային ծրագրերին աջակցություն միջոցառման գծով նվազեցվող արդյունքային ցուցանիշի - նշանը փոխարինել փակագծերով,
թ/ Նախագծի հավելվածներում ֆինանսական ցուցանիշները ներկայացնել տասնորդական ճշտությամբ:
	5. Չի ընդունվել: Տրվել է պարզաբանում: 1022-12020 Ագրոպարենային ոլորտին տրամադրվող վարկերի տոկոսադրույքների սուբսիդավորում միջոցառման համար վարկային հաշվիչը ներկայացվել է ամսական բաշխվածությամբ և նշված 748.0 մլն դրամ անհրաժեշտ է միայն մայիս ամսին տրամադրված վարկերի սուբսիդավորումը բավարարելու համար, իսկ ներկայացված վարկային հաշվիչի ամփոփ պատուհանով ներկայացված է 2026 թվականի համար ըստ ամիսների վարկերի սուբսիդավորուման համար անհրաժեշտ ընդհանուր գումարը, որը կազմում է 2,161 մլրդ դրամ։ Ընդ որում, նախագծով միջոցառման համար նախատեսվել է 1,967 մլրդ դրամ, քանի որ այս պահին հնարավոր է վերաբաշխել նշված գումարի չափով։ Միաժամանակ պետք է նշել, որ Ագրոպարենային ոլորտին տրամադրվող վարկերի տոկոսադրույքների սուբսիդավորման ծրագրի շրջանակում վարկերը սկսել են տրամադրել ապրիլ ամսից (վարկային հաշվիչով նախատեսվել էր մայիս ամսից), ինչը ենթադրում է, որ սուբսիդավորման համար անհրաժեշտ գումարը կարող է լինել ավելի շատ։ 



ա/ Ընդունվել է: Նվազեցվող ցուցանիշների փոփոխությունները մուտքագրվել է գանձապետական վճարահաշվարկային համակարգ:

բ/ Ընդունվել է: Կատարվել են համապատասխան փոփոխություններ:


գ/ Ընդունվել է: Կատարվել են համապատասխան փոփոխություններ:




դ/ Ընդունվել է: Կատարվել են համապատասխան փոփոխությունները:











ե/ Ընդունվել է: Կատարվել են համապատասխան փոփոխությունները:


զ/ Ընդունվել է ի գիտություն: Նշված փոփոխությունը հիմնավորումից հանվել է, կներկայացվի առանձին նախագծի շրջանակներում:


է/ Ընդունվել է: Կատարվել են համապատասխան փոփոխությունները:











ը/ Ընդունվել է: Կատարվել են համապատասխան փոփոխությունը:

թ/ Ընդունվել է: Կատարվել են համապատասխան փոփոխությունները:





